
07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 

fanlari doktori, professor; 

Arabov Nurali Uralovich – iqtisodiyot fanlari doktori, 

fanlari doktori, dotsent; 

doktori, dotsent; 

doktori, professor, O‘zbekiston Respublikasida 

Zulfiqorov Sherzod Xurramovich – yuridik fanlar 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

Ibragimova Gulnora Xavazmatovna – pedagogika 

doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

Jumaniyozova Muhayyo Tojiyevna – pedagogika 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

Article / Original Paper 

COVERAGE OF POLITICAL PROCESSES BETWEEN THE BUKHARA EMIRATE 
AND THE KOKAN KHANATE IN THE HISTORY OF THE KOKAN KHANATE 

Rahmatilloyev Nusratillo  
Bukhara State University,  
PhD student at the Department of Archaeology and History of Bukhara  
assistant lecturer at the Department of Islamic History and Source Studies, Philosophy 
E-mail: nusratillorahmatilloyev@gmail.com  

Abstract. This research paper discusses the political contacts and relations between the Bukhara Emirate and the 
Kokand Khanate in th middle of the 19th century and the beginning of the 20th century, and provides a detailed 
description of the information contained in a number of works, mainly related to the historiography of the Kokand 
Khanate, related to the intersections in the historical and political development of these two states. 

Keywords: Madalixon, Nasrulloxon, Sheralixon, Tarixi-Jahonnamoyi, Nodirabegim, Xalta, Qurama, Irisqulibek. 

BUXORO AMIRLIGI VA QOʻQON XONLIGI OʻRTASIDAGI SIYOSIY 
JARAYONLARNING QOʻQON XONLIGI TARIXSHUNOSLIGIDA YORITILISHI 

Rahmatilloyev Nusratillo  
Buxoro davlat universiteti,  
Arxeologiya va Buxoro tarixi kafedrasi tayanch doktoranti  
Islom tarixi va manbashunosligi, falsafa kafedrasi assistant-oʻqituvchisi 

Annotatsiya. Mazkur tadqiqot ishida XIX asrning oʻrtalari va XX asrning boshlarida Buxoro amirligi va Qoʻqon 
xonligi oʻrtasida olib borilgan siyosiy sohadagi aloqalar, munosabatlar haqida fikr yuritilib, ushbu 2 davlatning 
tarixiy-siyosiy taraqqiyotidagi oʻzaro kesishuvlariga aloqador asosan  Qoʻqon xonligi tarixnavisligiga mansub 
boʻlgan bir qator asarlarda keltirilgan maʼlumotlar atroflicha bayon qilinadi. 

Kalit so‘zlar: Madalixon, Nasrulloxon, Sheralixon, Tarixi-Jahonnamoyi, Nodirabegim, Xalta, Qurama, Irisqulibek. 

DOI: https://doi.org/10.47390/SPR1342V6SI2Y2026N02  

Qoʻqon xonligi tarixiga oid koʻplab asarlar bugunga qadar yozilgan va ular haqida bir 

qancha ilmiy ishlar qilingan. Bu davlatning XIX asr ikkinchi yarmi va XX asr boʻsagʻasidagi 

siyosiy-tarixiy holatini yorituvchi eng qiymatli asarlardan biri bu shubhasiz Avaz Muhammad 

Attor Hoʻqandiyning “Tarixi-Jahonnamoyi” asari hisoblanib, bu asarda xonlikning Rossiya 

imperiyasi bosqini arafasidagi butun boʻy-basti, xonlikdagi hukmdorlar almashinuvi, toj-u taxt 

uchun ayovsiz kurashlar va buning oqibatida yuzaga kelgan mislsiz darajadagi ichki 

boshboshdoqchilik real holatda muallif tomonidan izohlanib boriladi. Xudoyorxonning bir 

necha bor xon deb eʼlon qilinishi, unga qarshi xonlikning turli shaharlarida olib borilgan 

qarshilik harakatlari va bu qoʻzgʻolonlar oqibatida oddiy tinch aholining kundalik maishiy 

turmush tarziga katta zarar kelgani, Musulmonqulning mingboshi qilib tayinlanganidan keyin 

xonlikda qipchoq qabilasi nufuzining ortib borishi tufayli aholiga zulmning kuchayishi, bu esa 

yana ichki kurashlarga sabab boʻlgani batafsil bayon qilingan. Bunday ichki beqarorlik Chor 

Rossiyasi bosqini arafasida xonlikni nihoyatda zaiflashtirib uni tashqi yirik dushman oldida 

harbiy qobiliyatlarini keskin tushib ketishiga sabab boʻlgani alohida taʼkidlanadi.  

Shuningdek, unda Buxoro amirligi bilan siyosiy maydondagi munosabatlarga keng oʻrin 

ajratilgan. Jumladan, 1842-yilda Qoʻqon xonligi poytaxti amir Nasrullo qoʻshinlari tomonidan 

egallanganidan keyin, shaharda misli koʻrilmagan qatliomga qoʻl urilishi, bundan yirik hukmron 

doiralarning va hattoki atoqli shoira Nodirabegimning ham chetda qolmaganligi, uni ham 

oʻldirilganidan keyin Sayyid Sher Muhammad Ali Bahodirxon nomi bilan bogʻliq holda baland, 

juda mustahkam va yirik qalʼa barpo qilinib, bu ishlarga Muhammad Alixon davrida hokimiyat 

tizimlarida ishlagan Moʻminqul va Mirzo Ismoil degan shia oqimiga mansub ikki mansabdorni 

bosh qilib qoʻyadi.  

Yangi Shahar qurilayotganidan xabar topgan amir Nasrullo zudlik bilan katta lashkar 

toʻplab Qoʻqon xonligi tomon yurishga otlanarkan, qoʻl ostidagi Muhammad Sharif otaliq degan 

shaxsga darhol yurishga chiqib Toshkent, Dashti Qipchoq va Qurama tomondan Qoʻqonga zarba 

berish haqida buyruq beradi. Bundan aholi orasiga vahima tushib, ularning katta qismi 

Qoshgʻar tomonga qolgan qismi esa Oʻsh shahriga tomon qochgani aytiladi. Xon esa 

Sarimsoqbek va Yusuf mingboshini katta lashkarga bosh qilib yaqinlashayotgan dushman 

yoʻlini toʻsish uchun yuboradi. Bu qoʻshin Qoʻqondan taxminan 7 farsax uzoqlikdagi Xalta 

qishloq mavzesiga borib joylashib, dushman bilan kurashga shaylanib turadi. Amir Nasrullo 

askarlari bilan Qoʻqonning Mahram mavzesiga kelib tushadi. Uning lashkarboshisi Muhammad 

Sharif otaliq esa Dashti Qipchoq yoʻnalishi boʻylab xonlik hududlariga kirib kelib, Qoʻqonning 

Qamchiqoʻrgʻon mavzesiga kelib oʻrnashadi. Sheralixon esa ularga qarshi Muhammad Nazarbek 

ibn Irisqulibekni yuborgan jangchilari Qirchinqoʻrgʻon yoʻnalishida Sirdaryoni kechib oʻtib, 

Gʻurumsaroy qalʼasiga kelishadi. Xonning katta oʻgʻli Sarimsoqbek boshliq avvalgi qoʻshin esa 

Buxoro amirligi askarlari bilan ayovsiz jangga kiradi, bu holat asarda shunday tasvirlanadi: 

“Janob amirzoda cheksiz qoʻshin bilan ul magʻrur kekkayganlar qarshisi tomon yurib, 

Xalta mavzesida istiqomat bayrogʻini tikdi. Buxoro amiri bundan voqif boʻlib, buni pisandiga 

ilintirmasdan xonzoda ustiga katta lashkar joʻnatdi. Dovyurak xonzoda gʻayrat va zoʻrlik 

himmati bilan ul nomurodlar sari mardlik panjasini sarmab, shunday bir jang qildiki, Rustami 

doston69 va Som ibn Narimon70 zamonida ham bunday shiddatli va ayovsiz kurash roʻy 

bermagandi. Buni koʻrgan koʻrar koʻz ahlining barisi xonzodaga bir ovozdan tahsin va ofarinlar 

aytishib, dushman ahli esa hasrat labini tishlab, alam tishini gʻijirlatdilar.[1] 

Nasrulloxonning amriga koʻra, Muhammad Alixon, uning ukasi Sulton Mahmud, oʻgʻillari 

Muhammad Amin, Muzaffar, onasi Nodirabegim va xotinlari qatl etilgan. Yuqori tabaqa 

vakillaridan 250 kishini garov sifatida Buxoroga joʻnatildi. Nasrulloxon gʻalaba bilan Buxoroga 

qaytar ekan, xonlikni boshqarish uchun Ibrohim dodhohni noib etib tayinlab, uning ixtiyoriga 

6000 kishilik qoʻshin qoldirgan. Ibrohim Xayol Qoʻqondagi hukmronligini koʻpgina uy-joylarni, 

buyumlarni musodara qilish, soliqlarni oshirish kabi tadbirlar bilan boshlagan. Bunday 

siyosatdan faqat kambagʻal dehqon va hunarmandlargina emas, yirik feodallar ham norozi 

edilar. Buning ustiga davlat va diniy mansablarga buxoroliklar tayinlangan edi. Ibrohimning 

talonchilik siyosati javobsiz qolmagan. Shaharda boshlangan hunarmandlarning norozilik 

harakatiga dehqonlar ham qoʻshilgan. Tez orada xonlikning sharqiy hududlaridagi qipchoqlar 

ham harakatga kelganlar. 1842-yil yozida norozilik harakati qoʻzgʻolonga aylanib ketdi. Qoʻqon 

taxtiga da’vogar boʻlgan Sheralibek ibn Hojibek Talasdan chiqib, hozirgi Kosonsoy hududiga 

yetib kelgan.  

Turkiylarning odatiga koʻra, oq kigizga oʻtqazilib, xon qilib koʻtarilgan Sheralixon 

qirgʻizlar, qipchoqlar va oʻzbeklarning qoʻllab-quvvatlashi bilan tez orada Toʻraqoʻrgʻonga yetib 

kelgan. Bu paytda xon qoʻshinlarining yetib kelishini kutmagan qoʻzgʻolonchilarning Buxoro 

askarlari bilan shahardagi toʻqnashuvi natijasida uch ming buxorolik askarlar oʻldirilgan. 

“Sheralixon Talasdan chiqib, Toʻraqoʻrgʻonga yetib kelibdi, u Muhammad Alixonning qoʻshini va 

mol-mulkini talab qilar emush” degan xabar tarqalgach, Ibrohim Xoʻjand hokimi Tilov Qobilga 

chopar joʻnatib, Sheraliga qarshi birlashishga chaqirgan. Lekin, uning urinishlari natija 

bermagan. Ibrohim Xayol bilan Sheralixon qoʻshinlari poytaxt yaqinidagi Navbahor qishlogʻida 

toʻqnashganlar. Jang Sheralixonning toʻla gʻalabasi bilan yakunlandi. 

Qoʻqonni qoʻldan chiqarib, Buxoroga qochib kelgan Ibrohim va ukasi Isoq 

Nasrulloxonning buyrugʻi bilan qatl etilib, mol-mulklari musodara qilindi. Amir 20 minglik 

qoʻshin bilan yana Qoʻqonga yurishga tayyorgarlik koʻra boshladi. Qoʻqonliklar amirning yangi 

yurishiga tezlik bilan tayyorgarlik koʻrib, qisqa muddat ichida — 18 kunda poytaxt atrofida 

himoya devorini barpo qilganlar. Vaziyat xavfli tus olgan edi: gʻarbdan amir oʻz qoʻshinlari bilan, 

Toshkent tarafdan esa uning ittifoqchilari boʻlgan toshkentliklar qoʻshin tortishgan. Sheralixon 

oʻz qoʻshinini ikki frontga joylashtirishga majbur boʻlgan. Konibodom yaqinida Buxoro 

qoʻshinlari bilan, Ashtda esa Toshkent qoʻshini bilan boʻlgan dastlabki toʻqnashuvlar 

qoʻqonliklarning magʻlubiyatlari bilan yakunlangan.  

Qoratepa qishlogʻi yaqinida boʻlgan asosiy janglarda amir qoʻshinlari bir necha marotaba 

magʻlubiyatga uchratilgan boʻlsa-da, poytaxt devorlari atrofidagi janglar 40 kun davom etgan. 

Qoʻqonliklarning amirga qarshi urishi oldingilaridan farq qilgan. Madalixonning xazinasi toʻla 

boʻlishiga qaramasdan qoʻshinda birlik yoʻq edi. Endi esa xazina boʻsh boʻlsa-da, butun Qoʻqon 

aholisi millati, tabaqasidan qatʼiy nazar, Sheralixon boshchiligida dushmanga qarshi 

birlashganlar. Islom dini vakillari, ayniqsa, hoji va eshonlar ham xonni qoʻllab-quvvatlaganlar. 

Amir qoʻshinlari dastlabki janglarda muvaffaqiyatlarga erishgan boʻlsa-da, keyingi harakatlari 

toʻxtatilgan: xonlik hududiga ichkariroq kirib borishning yoki poytaxtni egallashning 

imkoniyati boʻlmagan. Buning bir qator sabablari bor edi: xonlikning barcha aholisi tashqi 

dushmanga qarshi yagona ittifoqqa birlashgan edilar. Buning ustiga Qoʻqon aholisi urushlardan 

va ikki oylik istibdoddan achchiq xulosa chiqargan edi.  

Yagona ittifoqqa birlashgan aholi va davlat boshqaruvida Sheralixon boshchiligida 

markazlashgan hokimiyat shakllantirildi. Buxoro amirining noqulay vaziyatda qolishida 

qipchoqlar, ayniqsa, ularning yoʻlboshchisi Musulmonqulning taʼsiri sezilarli boʻldi. Buxoroga 

asir etib olib ketilgan feodallar ichida qipchoqlar orasida katta obroʻga ega boʻlgan 

Musulmonqul yuzboshi bor edi. U amirni, Sheralixonni Qoʻqondan quvib chiqarib, qayta 

hokimiyatni tiklay olaman, deb ishontirgan va Qoʻqonga yaqinlashgach, qipchoqlardan tuzilgan 

qoʻshini bilan Sheralixonga qoʻshilib ketgan. Buning ustiga u hiyla ishlatib, amir amaldorlaridan 

biriga maxfiy xat yoʻllagan. Xatda “siz shu umsh vaqtida amimi oʻldirishga vaʼda bergan edingiz, 

oʻsha vaʼdani bajarish vaqti keldi” deyilgan edi. Oldindan rejalashtirilganidek, xat amir qoʻliga 

tushgan va qarorgohda parokandalikni keltirib chiqarishga yordam bergan.  

Buxoroning Xiva bilan chegarasi ham notinch edi. Buxoro poytaxtiga hujum ham 

ehtimoldan holi emas edi. Amir vaziyatdan xulosa chiqarib, Qoʻqondan voz kechib, ortga 

qaytishga majbur boʻlgan. Qoʻqon xonligi Buxoro zulmidan toʻla ozod etilgach, Sheralixon davlat 

boshqaruv ishlarini yoʻlga qoʻyishni boshlagan bir paytda yana bir yangi muammoga duch 

kelgan: Toshkent hokimi Muhammad Sharif Otaliq Sheralixon hokimiyatidan bosh tortgan edi. 

Xon oʻgʻli va Yusuf mingboshi boshchiligida Toshkentga qoʻshin joʻnatgan. Toshkent uchun 

urush haqida Mulla Olim Mahdum Xoji oʻzining “Tarixi Turkiston” asarida keng maʼlumot 

bergan. Toshkent egallangan, Muhammad Sharif Otaliq oilasi va yaqinlari bilan birga Qoʻqonga 

joʻnatilgan, Toshkentda esa Muhammad Karim hokim etib tayinlanadi. Asta-sekin Qoʻqonning 

1840-yilgi chegaralari qayta tiklangan. [2; a. 11].  

Shu tariqa bu 2 yirik davlatlarning munosabatlari tarix sahnasida kesishib, 2 oʻrtada bir 

necha bor qonli janglar boʻlib oʻtgan. Bu janglar esa ikkala mamlakat uchun ham katta 

talofotlarni keltirib chiqargan. [2] 

Madalixon davrida Buxoro amirlari bilan xam chegara shaxarlari uchun tez-tez urushlar 

bulib turdi. Umrining so‘nggi yillarida ayshu-ishratga berilib, davlat boshqaruv tizimini qoʻldan 

chiqarganligi sababli saroy amaldorlari orasida unga karshi fitna uyushtirildi. Bundan 

foydalangan amir Nasrullo 1841-yilda Qoʻqonga yurish qilib, uni egalladi. Madalixon va uning 

oila aʼzolari, shu jumladan, mashhur shoira Nodirabegim qatl etildi. Qoʻqon taxtiga amirning 

vassali Ibroxim Dodxo oʻtkazildi. Lekin 1842 yilda qoʻzg‘ olon koʻtarilib, u taxt dan ag‘ darildi. 

Qipchoqlar qoʻshini yordamida Sheralixon taxtga chiqdi (1842-1845 yillar). 1845-1875 yillarda 

Qoʻqonni Xudoyorxon boshqardi. Garchi u saroy fitnalari oqibatida 3 marta Qoʻqon taxtidan 

mahrum boʻlgan boʻlsa-da, har gal Buxoro amirlari yordamida taxtni qaytarib olishga muvaffaq 

boʻldi. 1875-1876 yillarda Xudoyorxonning oʻgʻli Nasriddinbek hokimiyatni boshqarib turdi va 

1876 yilda Qoʻqon xonligi hududi ruslar tomonidan butunlay zabt etilib, xonlikka barham 

berildi. Xonlik hududi Turkiston general-gubernatorligi tarkibiga butunlay qoʻshib olindi.[3] 

Amir Nasrullo Qoʻqon xonligining Buxoroga qoʻshib olinganligini eʼlon qilib, Qoʻqonda 

oʻz noibi Ibrohim dodhoh Mangʻitni qoldiradi. Ammo, Ibroxim dodhohning Qoʻqon xalqiga 

oʻtkazgan jabr-zulmi, soliqlarning haddan tashqari oshib ketishi natijasida aholi qoʻzgʻolon 

koʻtarib, Buxoro hukmronligidan ozod qilish uchun qipchoqlarni yordamga taklif etadilar. 

Qipchoqlar Muhammadalixonning qarindoshi Sherali boshchiligida Qoʻqonga kelib, 

buxoroliklarni tor-mor etdilar hamda Sheralixon (1842-1845 yy.) taxtni egalladi.  Qipchoqlar 

esa shu vaqtdan boshlab uzoq vaqt xonlikda yetakchi mavqeyega ega boʻldilar.  

Qoʻqonda boʻlgan voqealardan xabar topgan amir Nasrullo 1842 yilning kuzida yana 

Qoʻqonga yurish qildi, ammo bu safar unga omad kulib boqmadi. Muhammadalixon davrida 

yuzboshi boʻlgan Musulmonquli qipchoq Nasrulloning ishonchiga kirib Qoʻqonga keladi va 

qoʻqonliklarni taslim boʻlishga koʻndirish oʻrniga bir tan – bir jon boʻlib amir Nasrulloga qarshi 

kurashga chorlaydi. Uning maslahatiga koʻra Qoʻqonda himoya vositalari kuchaytirildi. Bir 

oydan ziyodroq Qoʻqonni qamal qilgan amir Nasrullo oʻziga qarshi suiqasd uyushtirilayotligi 

hamda xivaliklar chegaraga joylashgan Buxoro qishloqlariga hujum qilayotganligi haqidagi 

xabarni olib Buxoroga qaytishga majbur boʻldi. Buxoroliklarning ketishi bilan Qoʻqon xonligida 

bir muddat tinchlik va osoyishtalik hukm surdi.  

Sheralixon keksa odam boʻlib oqkoʻngil va muloyim inson edi. Uning davrida barcha 

davlat lavozimlarini qipchoqlar egallab, davlat boshqaruvini oʻz qoʻllariga oldilar. Ammo, 1845-

yilda Buxoroda boʻlgan Olimxonning oʻgʻli Murodxon (Qoʻqonda 11 kun xon boʻlgan) amir 

Nasrulloning yordami bilan Qoʻqonga kelib Sheralixonni qatl etadi va taxtni egallaydi. Bu 

paytda Namanganda boʻlgan mingboshi Musulmonquli bu voqeadan xabardor boʻlgach 

Sheralixonning besh oʻgʻlidan biri Xudoyorxonni olib Qoʻqonga keladi hamda uni xonlik taxtiga 

oʻtqazadi (1845-1853, 1863, 1865-1875 yy.). 16 yoshga kirgan Xudoyorxonning yoshligidan 

foydalangan Musulmonquli mamlakatni deyarli oʻzi boshqardi. Xudoyorxonning birinchi 

xonligi davrida ikkita kuch – oʻtroq aholi  va koʻchmanchi turkiy qabilalar oʻrtasida hokimiyat 

uchun kurash xonlikning asosiy muammosiga aylandi.[4] 

